
Kunsill Lokali Hal Safi

40, Dar il-Kunsill, Triq I-Iskola, Safi SFI 1404.
Telefon : 21689168, 21641487, 21640290 Fax : 21689796
E-Mail : safi.lc@gov.mt  Web Page : www.lc.gov.mt

Minuti ta’ laggha numru sebgha u tletin (37), tal-Kunsill Lokali Hal Safi (KLHS) li
nzammet nhar 1-20 ta’ Awissu, 2009, fis-6:00pm, fil-Bini Amministrattiv ta’ Hal Safi.

PREZENTI: Pietru Pawl Busuttil Sindku

Publius Abdilla Kunsillier
Francis Callus Kunsillier
Jerome Busuttil Kunsillier
Eddie Bonello Kunsillier
Anthony Bonello Deputat Segretarju Ezekuttiv (DSE)
Dorianne Zammit Skrivana
Paul Busuttil President Kazin San Pawl
Stefano Cassar Segretarju Kazin San Pawl
Paul Schembri Delegat tan-Nar Kazin San Pawl
Carlos Cordina Spettur Ghassa taz-Zurrieq
Dr Charmaine Cherret LLD., Avukat tal-Kunsill

1. Parti mill-laggha tal-KLHS kienet iddedikata ghall-bZzonnijiet li jkun hemm fil-

festa ta’> San Pawl Hal Safi. Il-Kumitat tal-Kazin Banda San Pawl, kienu
formalment mistiedna biex jiddiskutu maghna fil-prezenza ta’ l-Ispettur tad-
Distrett is-Sur Carlos Cordina stazzjonat fl-Ghassa Zurrieq. Parti ohra minn din
il-laggha kienet iddedikata dwar il-kaz ta’ Jason Cutajar, u ghalhekk giet
mistiedna wkoll l-avukat Dr Cherret LL.D.

2. Is-Sindku, Pietru Pawl Busuttil, ippresjeda l-laqgha u qal it-talba.

L-EWWEL PARTI
3.

Il-laggha bdiet billi I-Kunsill stieden lir-rapprezentanti Banda San Pawl sabiex
jelaboraw aktar dwar dak li xtaqu fl-ittra tas-17 ta> Awwissu, 2009.

Dwar gheluq ta’ toroq fir-rahal, intqal illi propju llum saru l-arrangamenti biex
thawwlu mill-Koptasin bazijiet tal-bollards, (tnax b’kollox fuq span ta’ sittin pied
wisa’; sitta kull naha) halli jaghlqu Triq il-Kué¢card, fejn huwa 1-qofol tan-nar
kemm ta’ l-art kif ukoll minn fejn il-vizitaturi jaraw dak ta’ l-ajru. Dwar il-
barikati tal-pulizija, I-KLHS talab tletin. Ghoxrin minnhom jinsabu diga’ f"Hal
Safi u jonqos jingiebu ghaxra ohra. Dawn il-barikati huma mistennija li jghinu
fiz-zamma ta’ l-ordni biex jinghalqu toroq mit-traffiku fost il-gimgha meta jkun
hawn il-mar¢i fit-toroq. Pietru Pawl Busuttil ta kopja tac-cwievet tal-katnazzi tal-
bollards li normalment jitwahhlu fil-festa fil-Misrah, Triq iz-Zurrieq u fi Triq San
Pawl, lill-Kazin San Pawl kif ukoll lill-Ispettur Cordina halli f’kaz ta’ xi
emergenza dawn jinfethu u jkun provdut access fl-inqas hin possibbli. Hemm
imhejjija notifiki fuq dawn il-bollards 1i juru in-numri tat-telefon tas-Sindku u tal-
entitatjiet I-ohra li se jkollhom fil-pussess taghhom l-imfietah. L-importanza ta’




dawn il-bollards hija biex jiddevjaw it-traffiku mic¢-¢entru ta’ Hal Safi fi zmien il-
festa.

. Dwar parkegg li ser ikun abolit minn xi toroq fi granet specific¢i, I-KLHS qed
jiehu hsieb li jwahhal notifiki mal-hitan biex juri I-postijiet li fihom
m’ghandhomx jipparkjaw dawn il-vetturi. Infatti se jitwahhlu notifiki ohra fi Triq
il-Kuc¢card biex javzaw lill-pubbliku sabiex imur jiddepozita l-iskart separat
tieghu fil-bring-in-site fi Triq ta’ Gawhar, flok fdik fi Triq il-Kuéé¢ard, peress li
dawn ghandhom temporanjament jitnehhew minhabba 1-biza 1i jagbdu bl-iskart
b’kollox peress li se jinharaq in-nar vi¢in. Dwar is-sospenzjoni ta’ uzu tal-bring
in sites, bejn it-24 u 1-31 ta’ Awissu, 2009, se nikkomunikaw kemm ma’ Wasterve
Malta Ltd kif ukoll ma’ Sterling Security sabiex jissospendu wkoll l-issorveljar
tas-CCTV camera. Se jkun hemm ukoll komunikat ma’ Chris Ellul dwar wire 1i
hemm bzonn jitwarrab minn nofs. F’din it-triq ukoll se ssir insistenza mill-KLHS
sabiex jitnehhew diversi karrijiet (trailers) ipparkjati fit-triq.

. Kien hemm dibattitu wkoll dwar liema hu l-aktar post addattat biex fil-gimgha tal-
festa nintroducu bin/s-on-wheel/s. 1s-Sindku qal 1i dan/dawn se jitbattal/jitbattlu
kull jum minhabba l-irwejjah.

. Kienu diskussi wkoll il-permessi tas-siggijiet u l-imwejjed barra, li
kazin/stabbiliment jista’ jitlob 1i jpoggi fuq art pubblika sabiex jikkreja aktar
spazju ghal min ikun irid joqghod ftit ghal frisk fil-granet tal-festa u fl-istess hin
ikun iggenerat aktar kummer¢. Dwar dan is-servizz, intqal li 1-Kazin San Pawl se
jkollu I-litter bins tieghu sabiex ma jintefghax skart fit-triq. Aktar tard tul is-
seduta, issemma’ li propju llum l-istess Kazin San Pawl organizzaw Pasta Night
fil-Pjazza u li ghada se tkun organizzata Lejla Maltija. Il-vi¢i Sindku tard fis-
seduta qal li fl-ideja tieghu ir-rahal ged jinghalaq pjuttost aktar kmieni milli jkun
hemm bzonn ghat-traffiku, meta dan I-inkonvenjent jista’ jigi evitat halli jqajjem
l-ingas problema lir-residenti taghna stess. Hu sostna li m’ghandniex naghmlu
bhal irhula ohra li naraw biss il-punt ta’ 1-organizzaturi, izda billi naghtu kaz ta’
kollox.

. Dwar tindif ta’ toroq, il-KLHS se jitlob li jitnaddfu il-Hadd fil-ghodu wara -
lejla maltija li se tkun organizzata is-Sibt bil-lejl. Dan minbarra t-tindif normali li
ssoltu jsir matul il-granet normali tas-sena.

. IlI-Kazin San Pawl talab l-assistenza mill-pulizija ghad-delegati tan-nar, nhar id-
29 ta’ Awwissu, 2009, fil-ghodu mis-6:00am, lejlet il-festa, meta jkunu ged
jintramaw ir-roti tal-gigifogu. Hawn sar suggeriment sabiex il-pulizija li jkun
normalment fl-ghassa ta’ Hal Safi, jmur fi Triq il-Ku¢card fejn ikun qed isiru
dawn ix-xogholijiet. L-Ispettur stagsa jekk il-Kazin hux lest li jhallas ghal dan il-
pulizija, jekk ma jkun hawn hadd assenjat fl-ghassa dak in-nhar. Dwar dan, il-
KLHS hu tal-fehma illi fil-festa ghandu jkun hawn pulizija mhux biss fil-ghodu,
izda wkoll biex meta fil-ghaxija jispic¢aw il-mar¢i jkun hawn aktar sorveljanza
minnhom bejn il-11:00pm u s-2:00am tal-gurnata ta’ wara. Din it-talba saret mill-




Kazin San Pawl, peress li fil-passat jidher li f’dawn il-hinijiet, wiehed ikollu
grokk zejjed u jista’ jinqala’ xi nkwiet. Assistenza ohra ta’ Pulizija li ntalbet mill-
Kazin San Pawl, hija meta jkun ged jingarr in-nar tal-festa. Dwar dan, I-Ispettur
qal 1i hemm Pulizija apposta u kemm wiehed icempel lilu jew lill-Ispettur sabiex
isir dan it-trasport kif tistipula I-ligi. Il-hinijiet u meta se jingarr dan in-nar, jidhru
fuq il-permessi tal-pulizija.

10. Sar a¢cenn ghal sewqan perikoluz fil-pjazza, kif ukoll dwar parkegg illegali li
jsir mhux propju fil-parking bays, bhallikieku wiehed ikun ged jisfida u jipparkja
hekk, mhux ghax m’hemmx fejn tipparkja, izda bi ksuhat. Dwar dawn il-
kontrolli, il-kunsillieri kif ukoll is-Segretarju tal-Kazin San Pawl gibdu I-
attenzjoni tal-Ispettur kif ukoll sabiex il-pulizija li jkun hawn fl-ghassa jmur fil-
playing field halli jwissi lil dawk li jkunu iduru hemm gew bir-roti, u ‘1 dawk li
jhallu fliexken tal-hgieg mitluga ma kullimkien.

11. Dwar dawk hekk imsejha tax-xalata, intqal li issa lhagna I-quccata tal-hmerijiet li
qed isiru minn dawn il-persuni irresponsabbli li jispiccaw jghaddu minn villaggi
ohra jitghajru u jdoqqu I-hornijiet wara li tinzel ix-xemx u sahansitra jgaraw
affarijiet moqzieza mil-vetturi, lejn ir-residenti. Dan intqal fil-konfront ta’ dawk
li jkunu qed jiccelebraw il-festi ta’ Hal Kirkop, iz-Zurrieq kif ukoll ta’ Hal Safi
stess. Izda l-akbar preokkupazzjoni tal-KLHS hija ghal dawk li ged imorru kontra
l-one way fi Triq iz-Zurrieq. Infatti kien hemm suggeriment biex il-forza ta’ I-
ordni toqghod fi Triq Bronja u tiddevja t-traffiku ‘l isfel nhar it-Tnejn, 24
t’ Awwissu 1-ghada tal-festa ta’ San Anard ta’ Hal Kirkop.

12. Dwar spustjar ta’ barikati biex jinghalqu t-toroq, intqal 1i Triq I-Iskola suppost
tkun maghluqa fl-ahhar tridu, lejlet u nhar il-festa. Is-sena l-ohra spiccaw zewg
kunsillieri jgorru l-istess barikati biex inghalget it-triq. F’dan il-punt intqal ukoll
illi bhala Kunsill ghandna tabelli mwahhlin fil-bramel mimlija bil-konkos biex
jassistu fiz-zamma ta’ l-ordni billi jkun abolit il-parkegg fCerti toroq, granet u
hinijiet.

13. Fi tmiem il-laqgha dwar il-festa, issemma in¢ident minn Jimmy Busuttil 1i sehh is-
sena l-ohra fejn kien inqala argument. Filwaqt li hu qal li kien talab l-assistenza
tal-pulizija verbalment lill-kuntistabbli li kienu prezenti vi¢in, l-Ispettur qal illi
f'mumenti delikati bhal dawn, mhux la kemm jinkixef is-sors li jkun ta I-
informazzjoni ghaliex tista’ ddur fuq dak li jkun ta l-informazzjoni intortament.

IT-TIENI PARTI

14. L-avukat Cherret galet illi I-bierah, kellmet lill-Dr Roberto Montalto li ma kienx
ghad kellu risposta dwar x’kien se jaghmel il-klijent tieghu Jason Cutajar. Izda
llum hija regghet kellmitu u dan qalilha illi hemm bazi soda ghal ftehim u Cutajar
lest 1i jhallas mill-ewwel il-50% tal-fondi misapproprijati li ghad fadlilhom
jidhlu fil-KLHS billi jsir il-kuntratt insinwat ghand in-nutar. Il-kumplament
jithallsu fix-xahar. Dwar l-ispejjez professjonali, ta’ I-investigatur, u dawk legali,
kemm ta’ l-avukat, kif ukoll tan-nutar, Dr Cherret qalet illi ma nistghux

ninkluduhom ma’ l-ammont tas-somma (ammont gie konfermata matul il-laqgha)
li se nitolbuh ihallas, izda dawn ghandhom ikunu mitluba separatament. Intant il-
KLHS qabel unanimament illi n-nutar ghandha tkun Dr Mary Camilleri Cutajar li
toqghod Triq il-Menqa, Safi. Dan il-ftehim irid ikun b’ipoteka, insinwat u
jiddahhlu l-interessi wkoll (proposti mis-Sindku ta’ 4% flok 8%) fuq perjodu ta’
sentejn. Dak il-hin stess is-Sindku iffissa appuntament ghal nhar I-Erbgha, 26 ta’
Awwissu, 2009, fl-uffic¢ju ta’ Dr Camilleri Cutajar biex jiltaqghu dawk kollha
involuti inkluz il-mara ta’ Jason Cutajar halli jkun iffirmat il-kuntratt ghal habta
tas-2.00pm.

Dwar il-proposta li kienet saret fl-Uffi¢¢ju ta’ Dr Montalto biex Jason Cutajar
jerga’ jidhol fil-Municipju jikkonferma Il-ammonti misapproprijati ta’ I-
investigatur (minuti ta’ din il-laqgha mehuda mis-DSE wkoll ic¢¢irkulati lill-
kunsillieri), mhux biss il-KLHS kien kontra, izda wkoll 1-Ispettur Cilia li ghandu
l-kaz tal-Pulizija f’idejh kif ukoll I-Investigatur. Dan qalu s-Sindku li kellem lil
dawn it-tnejn dwar il-proposta li kienet saritilna. Skond l-Investigatur, Hector
Spiteri, Jason Cutajar jekk ghandu xi dubji minn dak li nstab, ghandu jikkontesta
fil-Qrati ta’ Malta.

Fi tmiem il-vizita ta’ Dr Cherret tressaq kaz iehor ta’ ammonti pendenti
f’xoghlijiet mad-Dipartiment tax-Xoghlijiet sa minn 2001. Dawn l-ammonti
issa ghaddew sentenza ghaliex ghadda z-zmien u jridu jithallsu. F’dan il-waqt
intqal illi anke jekk ridna nikkontestawhom, ma kien hemm Il-ebda bazi li se
nirkupraw dawn 1d-€9,000 ghal xoghol li hafha minnu sar fI-2001, barra mill-
Gnien ta’ Ball (li eventwalment skedatu dan ix-xahar il-MEPA ghall-importanza
storika tieghu) ghaliex bil-miktub, ma kien hemm xejn li dawn l-ammonti se jigu
‘waived’ minn xi ministeru. Fil-fatt 1-akbar ammonti jmorru fuq bankini fid-dhul
tal-gnien.

Se tintbghat il-Purchase Order biex jibda’ x-xoghol fuq ir-restawr tan-ni¢¢a ta’
San Guzepp, lil Frank Chetcuti.

Se tintbghat l-ittra i giet ippreparata sa minn Gunju lil dawk li xtaqu li jitwaqqaf
Club tal-Futbol, biex jinvolvu ruhhom il-persuni li pproponewh.

Se jsir draft tal-kwestjonarju li se jitgassam lil dawk kollha 1i jaghmlu uzu tal-
librerija pubblika ta’ Hal Safi halli naraw x’inhuma x-xewqat tan-nies f’dawk li
huma htigijiet fil-librerija, inkluz il-kotba li hemm bZonn jinxtraw.

Id-DSE tkellem mad-Direttur Gvern Lokali u dan qallu illi jekk hoarding wall
ikun aktar ‘il barra mill-linja tal-bini, ghandu jithallas il-permess ta’ okkupazzjoni
ta’ art lill-Kunsill skond il-ligi. Il-hajt imsemmi kemm-il darba fil-laqghat tal-
KLHS fi Triq tar-Rqajja kantuniera ma Trejget Tarsu, intqal illi ilu hemm sa’
minn April 2008. Ghal dan il-ghan ghandu jittiehed il-kejl sabiex fuqu jkun
ibbazat il-kont, ghaliex dan il-permess hu bbazat fuq il-metragg. Dwar dan is-sit
intqal illi biex twaqqghet din id-dar hekk b’karattru, kien hemm bzonn li dan il-

permess quddiem il-MEPA jigi ghall-attenzjoni tal-Kunsill bhalma kien gie
quddiem il-Kunsill il-permess tal-manifattura ta’ l-isplussiv (anfo) ftit tax-xhur
ilu. Xi kunsillieri qablu dwar dan ghaliex jidher li bit-twaqqieh ta’ din l-istruttura,
issa intilfet parti minn Hal Safi.

[I-KLHS mhux se jzomm bookings ghall-ground sintetiku nhar il-Gimgha, 28 ta’
Awwissu, 2009, ghaliex dak in-nhar se jghaddi I-mar¢ akkumpanjat mill-istatwa
ta’ San Pawl fuq iz-ziemel minn Triq il-Menqa.

Dwar trakk ipparkjat fi Triq iz-Zurrieq quddiem post li gieghed fil-fazi ta’
rikostruzzjoni, li ingibdet I-attenzjoni dwaru minn individwu, Pietru Pawl Busuttil
qal 1i I-Pulizija kellmu lis-sid sabiex dan jitnehha. Sfortunatament izda, jidher li
tahtu kien hemm ghadira zejt li capset it-triq.

Se ssir ordni ghall-Uninterrupted Power Supply minn ghand is-C-Tronics ta’ Blu
Grotto Avenue, Zurrieq skond kif kien deciz fis-seduta precedenti fuq l-istima li
kien taghna.

Se jsir appuntament sabiex il-KLHS jiltaga’ mal-Grand Prior of the Maltese
Islands, Chev Joe Meli Attard, Military and Hospitalier Order of St Lazarus of
Jerusalem — Malta, biex jiddiskuti mieghu dwar is-siti storici cioe’ s-signage li se
jaghmel il-Kunsill ma’ siti stori¢i fuq proposta ta’ eks Vi¢i Sindku Alexis
Callus, ghal laqgha ohra bhal lum hmistax fl-istess hin. Intant kellna 1-proposta
tal-heritage trial kif fassal 1-abbozz taghha Paul Callus, wara 1-laqgha li kellna
mieghu.

Dwar il-Fond ghat-Titjib Urban, issa I-fondi li kien hemm daru fuq il-Kunsill
sabiex iwettaq il-progett ta’ Misrah San Guzepp. Infatti dan il-fond rega’ beda
jakkumula minn €0 fi hdan il-MEPA.

Proposta li saritilna kienet biex inwasslu l-kelma illi mit-8 sal-15 ta’ Settembru,
2009, il-Ministeru tat-Turizmu ged iheggeg lill-pubbliku li ghandu arblu fuq il-
bejt sabiex dan itella’ l-bandiera. Din l-attivita’ nazzjonali hija ohra mill-
inizjattivi sabiex l-irhula (din id-darba ta’ Malta kollha) jilbsu I-libsa tal-festa.

Dwar Triq gdida fi Triq il-Kuééard, propju fejn qed isir zvilupp fil-kostruzzjoni,
is-Sindku qal li huwa nfurmat li ghada se tinkesa bit-tarmac parti minn din it-
triq. Aktar tard regghet issemmiet din it-triq ghaliex xi hadd bil-kabbana tal-gelat
kien mar jarma’ hemm. Hawn Francis Callus gal li sakemm dak li jkun ikollu n-
nies imdawwrin madwaru, hadd ma jista’ jwaqqaf street hawker (fuq ir-roti) milli
jbiegh mit-triq sakemm ikun ¢ertu distanza boghod minn hwienet ohra.

Is-Sindku semma’ 1-bzonn li jinkesa’ jekk mhux kollu parti mill-isqaq qalb ir-
raba fil-Karwija. Dwar dan l-isqaq twil u dejjaq, jidher li issa tqaxxar parti
minnu fejn kien izomm I-ilma u bidwi ac¢etta li jiehu I-ilma kollu hu bil-KLHS
jiffinanzja pompa ta’ l-ilma taz-zewg pulzieri ghal dan Il-iskop. Is-Sindku

iddeskriva kif diga’ beda x-xoghol ta’ tnehhija ta’ materjal zejjed (madwar filata)
minn dan is-sit. Ghalhekk f’dan I-isqaq issa hemm bzonn li jew jinkesa’ jew isir
patching bil-cold asphalt 1i hu mahsub li jiswielna madwar €2,300. Peress li fl-
ideja tas-Sindku din se nippac¢jawha ghal mument, fuq bazi xejn soda, hu jahseb
li dan ghandu jsir bil-paver bil-Hot Rolled Asphalt. Intant, hu fakkar fl-istima ta’
Lm18,000 ridotta ghal Lm15,000 biex isir il-kisi ta’ dan I-isqaq kollu mahduma
minn Polidano Bros u kompla jghid 1i hemm ¢ans li nilhqu ftehim li, lill-istess
Polidano, naghtuhomlu parti tal-hlas kull xahar. Hawn Francis Callus ippropona
li terga’ tinhadem l-istima pero’ bil-konkos C30 u jekk jintlahaq il-ftehim ta’
pagamenti fix-xahar, jsir ftehim bil-miktub. Eddie Bonello fakkar li konna
ftehmna li naghmlu biss parti minn dan l-isqaq skond il-minuti tas-seduta’
precedenti ta’ dan il-Kunsill. Ghal dan il-ghan l-ewwel se naraw li niehdu I-
istima bil-konkos u niddiskutuha wara.

Publius Abdilla gibed l-attenzjoni illi xi fanali bil-globi quddiem il-Kazin San
Pawl mhux qed jixhel kif fil-fatt mhux qed jixhel dak quddiem il-Kappella ta’
Sta Marija. Francis Callus irrapporta wkoll lampa mhix tixhel quddiem Benny
Falzon fi Triq il-Kuééard u kien irrappurtat li inqalghet lanterna quddiem ir-
razzett tas-Sindku.

Ghal proposta biex jinhasel iz-zuntier tal-Knisja nhar 1-Erbgha 1li gejjin, li
ssemmiet minn Jimmy Busuttil, se naghtu pri-avviz lill-Kappillan u I-KLHS
approva din l-ispiza.

Proposta biex isir naqra ta’ festin fl-okkazjoni tal-Festa ta’ San Pawl ghall-
anzjani tad-Day Centre, kienet diskussa. Ghal dan il-ghan kien approvat €8.15
ghal kull membru u l-ispiza tinqasam mal-managment tad-Day Centre nofs bin-
nofs. Kien hemm diskussjoni dwar jekk ghandniex nestenduha ghal kulhadd
peress li dak in-nhar se jkun hawn Quddiesa u ovvjament se jkunu jistghu jigu
anzjani ohra. II-KLHS ma qabilx dwar din ta’ l-ahhar, ghaliex tista’ tkun ingusta
ghall-membri lejali taghna.

Donnu misterjozament regghu twahhlu l-istess hames litter bins li kienu
inqalghu minn fejn l-iskola. II-KLHS filwaqt li se jaqlaghhom, se jistagsi lill-
haddiema taghna jekk wahhluhomx huma, fuq liema istruzzjonijiet, u fejn kienu
tpoggew wara li nqalghu.

Peress li il-generaturi tas-sidien tal-kabbani tal-festa ged ikunu ta’ nkonvenjent,
dawn ma jistax ikun li jkunu tollerati aktar. II-KLHS qed jahseb biex dawn il-
kabbani jkunu spustjati ghal toroq ohra u ghalhekk xahrejn gabel il-festa tas-sena
d-diehla, se jinhareg avviz fil-gazzetta tal-gvern halli nkunu konformi mal-ligi,
gabel ma nibdlulhom il-postjiet.

Is-Sindku nforma lill-kunsilieri illi SR Handaq Ltd, gabilna road marking paint
ta’ kwalita’ aktar superjuri minn dik li kienet qed tintuza fil-passat. Jidher li din
iz-zebgha hija aktar grassa u ppruvajna xi postijiet halli naraw kemm isservi fit-




tul. Kien hemm proposta biex terga’ tigi mizbugha iz-zebra crossing ta’ fejn
joqghod il-kunsillier Jimmy Busuttil biex naraw kemm verament hija tajba din iz-
zebgha.

35. Publius Abdilla qal 1i rega’ qed jithalla hafna skart fid-Drive In fejn I-
appartamenti ta’ I-Ahmar u hemm hafna garr mill-pubbliku u nuqqgas ta’ igjene.
Jimmy Busuttil qal li issa hawn inqabez kull limitu u jipproponi biex il-KLHS
jgabbad gwardjan halli jippenalizza lil min ged jabbuza. Proposta ohra kienet, li
niktbu lill-sid il-post biex igieghel lill-inkwilini j7zommu nadif, fil-wagqt li ncemplu
lis-sanita’ dwar dan l-abbuz.

36. Fl-agenda tas-seduta li jmiss kien propost biex niddiskutu dwar il-heritage trail,
u se nitolbu lill-BOV sabiex jisponsorjalna Mappa ta’ Hal Safi ghall-uzu tal-
pubbliku biex nattiraw interess f’siti mportanti u postijiet ohra li joffru servizzi
utli. Intant se naraw x’rispons hemm mill-HSBC dwar il-Merhba Sign li kienet
vandalizzata fi Triq San Gwann.

37.Se nsibu gurnata fejn fiha kemm is-Sur Dalmas mill-MIA kif ukoll il-Perit
Musumeci jkunu jistghu jiltagghu sabiex nahdmu fuq il-proposta ta’ tnehhija ta’
ilma tax-xita minn Triq tal-Karwija billi jigi utilizzat mill-bdiewa.

38. Dwar ksur ta’ ligi minn vetturi li jidhlu kontra l-one way, Eddie Bonello
issuggerixxa li titwahhal cctv camera fi Triq iz-Zurrieq.

39. Kienet approvata 1-Payment Approval Sheet numru 27 b’zieda ta’ €4660 biex
imur bhala pagament lill-Busuttil & Micallef ghal xoghol ta’ nvestigazjoni li

wettqu.

40. Il-laqgha ntemmet fid-21:30pm.

Maghmula minn Anthony Bonello u approvati llum /9/09 minn Pietru Pawl Busuttil
Deputat Segretarju Ezekuttiv Sindku




